
[bookmark: _Hlk222415894]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ «ՏՆՏԵՍԱԿԱՆ ԶԱՐԳԱՑՄԱՆ ԵՎ ՖԻՆԱՆՍԱՎՈՐՄԱՆ ԿԱՌՈՒՅՑ» ՀԻՄՆԱՐԿԻՆ ԳՈՐԾԱՌՈՒՅԹՆԵՐ
ՊԱՏՎԻՐԱԿԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _Hlk222472209][bookmark: _Hlk222474737]Անհրաժեշտությունը։ «Հայաստանի Հանրապետության կառավարության մի շարք որոշումներում փոփոխություններ կատարելու և Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին գործառույթներ պատվիրակելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) ընդունումը պայմանավորված է 2025 թվականի դեկտեմբերի 4-ի ՀՀ կառավարության N 1742–Ն որոշմամբ հաստատված «Տնտեսական զարգացման և ֆինանսավորման կառույց» հիմնարկի (այսուհետ՝ ՏԶՖԿ) կանոնադրության համաձայն ՏԶՖԿ-ին գյուղատնտեսական ծրագրերի մոնիթորինգի իրականացումը պատվիրակելու անհրաժեշտությամբ։
[bookmark: _Hlk222476504][bookmark: _Hlk222760979][bookmark: _Hlk222404205][bookmark: _Hlk222761033][bookmark: _Hlk222760992][bookmark: _Hlk222411356][bookmark: _Hlk222761405][bookmark: _Hlk222761455][bookmark: _Hlk222482626]Ընթացիկ իրավիճակը և խնդիրները։ ՀՀ կառավարության մի շարք որոշումներով հաստատված աջակցության ծրագրերի («Ոչխարաբուծության և այծաբուծության զարգացման 2024-2028 թթ. ծրագիր», «Մթերատվության բարձրացման փորձնական ծրագիր», «Մեղվաբուծության զարգացման փորձնական ծրագիր», ««Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության 2025-2028 թվականների ծրագիր», «Հայաստանի Հանրապետությունում 2025–2029 թվականնեի տավարաբուծության զարգացման ծրագիր», «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2026 թվականների ծրագիր», «Հայաստանի Հանրապետությունում գյուղատնտեսական նշանակության հողերի միավորման (կոնսոլիդացիայի) աջակցության 2023-2026 թվականների ծրագիր», «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագիր», «Հայաստանի Հանրապետությունում ջերմատնային տնտեսությունների զարգացման աջակցության ծրագիր», «Տնամերձ հողամասերում այգեհիմնման և ոռոգման արդիական համակարգերի ներդրման փորձնական երկրորդ ծրագիր», «Հայաստանի Հանրապետությունում արդյունաբերական խեցգետնաբուծության զարգացման 2024-2026 թվականների ծրագիր») շրջանակներում մոնիթորինգը իրականացվում է Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպության (այսուհետ՝ ՊՈԱԿ)  կողմից։ Իսկ «Հայաստանի Հանրապետությունում ագրոպարենային ոլորտի սարքավորումների լիզինգի աջակցության» և «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորման» ծրագրերի շրջանակում մոնիթորինգն իրականացվում է Հայաստանի Հանրապետության էկոնոմիկայի նախարարության գյուղական տարածքների տնտեսական զարգացման ծրագրերի իրականացման գրասենյակ պետական հիմնարկի գյուղական ֆինանսավորման կառույցի (ԳՖԿ) և Հայաստանի Հանրապետության էկոնոմիկայի նախարարության (այսուհետ՝ Նախարարություն) կողմից։ 
[bookmark: _Hlk222484443][bookmark: _Hlk222484464][bookmark: _Hlk222474812][bookmark: _Hlk224808121]Միաժամանակ, 2025 թվականի դեկտեմբերի 4-ին ընդունվել է Հայաստանի Հանրապետության էկոնոմիկայի նախարարության գյուղական տարածքների տնտեսական զարգացման ծրագրերի իրականացման գրասենյակ պետական հիմնարկի ինքնուրույն միավոր հանդիսացող գյուղական ֆինանսավորման կառույցը առանձնացման ձևով Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկի վերակազմակերպելու մասին» Հայաստանի Հանրապետության կառավարության N 1742–Ն որոշումը։ Նշված որոշմամբ հաստատվել է ՏԶՖԿ կանոնադրությունը, համաձայն որի ՏԶՖԿ-ի խնդիրներից են՝ Հայաստանի Հանրապետության տնտեսության արդիականացմանն ու զարգացմանն ուղղված պետական սուբսիդավորման և այլ ծրագրերի իրականացումը, ինչպես նաև պետական սուբսիդավորման ծրագրերի շրջանակներում մոնիթորինգի իրականացումը՝ Հայաստանի Հանրապետության կառավարության որոշումներով սահմանված կարգով, իսկ այդպիսի կարգ սահմանված չլինելու դեպքում՝ ներքին ընթացակարգով։
Տվյալ բնագավառում իրականացվող քաղաքականությունը։ 
Գյուղատնտեսության ոլորտում Կառավարության կողմից իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար և արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների եկամուտների ավելացմանը։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ։
Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «զարգացնել մարդկային և ինստիտուցիոնալ կարողությունները գյուղատնտեսության ոլորտում» առաջնահերթությունում կարևորվում է պետական կառույցների արդյունավետությունը, քաղաքականության մշակման բարելավումը, մոնիթորինգի և գնահատման համակարգի ներդրումը, իսկ Հայաստանի վերափոխման ռազմավարություն 2050-ում՝ արդյունավետ և հաշվետու կառավարումն ու քաղաքականության մշակման և իրագործման բարձր որակը։
Կարգավորման նպատակը և բնույթը։
[bookmark: _Hlk224806657][bookmark: _Hlk222482710]Որոշման նախագծի ընդունման նպատակը՝ Հայաստանի Հանրապետության կառավարության մի շարք որոշումներով հաստատված գյուղատնտեսական ծրագրերի շրջանակներում մոնիթորինգի կամ տեղազննության կամ ուսումնասիրությունների իրականացումը ՊՈԱԿ-ի  և Նախարարության փոխարեն ՏԶՖԿ-ին պատվիրակելն է։
[bookmark: _Hlk224803393][bookmark: _Hlk222476834]Նախագծով գյուղատնտեսության ոլորտում իրականացվող Հայաստանի Հանրապետության կառավարության մի շարք որոշումներով հաստատված աջակցության ծրագրերում՝ («Ոչխարաբուծության և այծաբուծության զարգացման 2024-2028 թթ. ծրագիր», «Մեղվաբուծության զարգացման փորձնական ծրագիր», ««Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության 2025-2028 թվականների ծրագիր», «Հայաստանի Հանրապետությունում 2025–2029 թվականնեի տավարաբուծության զարգացման ծրագիր», «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2026 թվականների ծրագիր», «Հայաստանի Հանրապետությունում գյուղատնտեսական նշանակության հողերի միավորման (կոնսոլիդացիայի) աջակցության 2023-2026 թվականների ծրագիր», «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագիր», «Հայաստանի Հանրապետությունում ջերմատնային տնտեսությունների զարգացման աջակցության ծրագիր», «Տնամերձ հողամասերում այգեհիմնման և ոռոգման արդիական համակարգերի ներդրման փորձնական երկրորդ ծրագիր», «Հայաստանի Հանրապետությունում արդյունաբերական խեցգետնաբուծության զարգացման 2024-2026 թվականների ծրագիր») մոնիթորինգի կամ տեղազննության կամ ուսումնասիրությունների հետ կապված գործառույթների իրականացումը ՊՈԱԿ-ի փոխարեն պատվիրակվում  է ՏԶՖԿ-ին, իսկ Մթերատվության բարձրացման փորձնական ծրագրի շրջանակում մոնիթորինգի գործառույթները կշարունակի իրականացնել ՊՈԱԿ-ը։ 
[bookmark: _Hlk224807997]Քանի որ Հայաստանի Հանրապետության կառավարության 2025 թվականի դեկտեմբերի 4-ի N 1742–Ն որոշմամբ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցը վերակազմակերպվել և վերանվանվել է «Տնտեսական զարգացման և ֆինանսավորման կառույց» հիմնարկի, ուստի նախագծով վերոնշյալ գյուղատնտեսության ոլորտում իրականացվող աջակցության և «Հայաստանի Հանրապետությունում գյուղատնտեսական տեխնիկայի լիզինգի աջակցության», «Հայաստանի Հանրապետությունում ագրոպարենային ոլորտի սարքավորումների լիզինգի աջակցության» և «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորման» ծրագրերում կատարվում են համապատասխան փոփոխություններ։ Նախագծով Հայաստանի Հանրապետության կառավարության 2021 թվականի հունիսի 3-ի «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2026 թվականների ծրագրի շրջանակում հստակեցվում է նաև ոռոգման արդիական համակարգերի ներդրման համար սահմանված պահանջները։
[bookmark: _Hlk224659474]Նախագծի սահմանվում է, որ գյուղատնտեսության ոլորտում իրականացված և գործողության ժամկետը լրացած, կամ Հայաստանի Հանրապետության կառավարության համապատասխան որոշմամբ ուժը կորցրած ճանաչված աջակցության ծրագրերի շրջանակում նախատեսված  և շարունակվող մոնիթորինգի կամ տեղազննության կամ ուսումնասիրությունների հետ կապված գործառույթները պատվիրակվում են «Տնտեսական զարգացման և ֆինանսավորման կառույց» հիմնարկին։
[bookmark: _Hlk222735923]Միաժամանակ, նախագծով սահմանվում է, որ որոշումն ուժի մեջ մտնելուց հետո երկամսյա ժամկետում պետք է ապահովվի նախագծից բխող իրավական այլ ակտերում փոփոխությունների կատարումը։ 
Նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում։
Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է Նախարարության կողմից: 
Ակնկալվող արդյունքը։ Հայաստանի Հանրապետության կառավարության մի շարք որոշումներով հաստատված աջակցության ծրագրերի շրջանակում մոնիթորինգի, տեղազննության և ուսումնասիրությունների իրականացման գործընթացի կանոնակարգված և արդյունավետ իրականացում։




